
Әсірелеу – кез келген үгіт-насихатқа тән айла-
шарғы. Аз ба, көп пе, маңызды емес, басты қозғаушы 
тетігі – нақты мәлімет. Осыны шамалай келгенде 
әлемдік ахуалға қатысты ақпараттық агенттіктер 
жасаған дабыра үндеу мен батыл болжамның 
барлығы салқын ақыл иесіне аса бір әсер ете 
қоймайды. Бірақ мұнадай әдіс қоғамдық пікірді 
қалыптастырары сөзсіз. Әсірелеудегі көздеген 
мақсат та сол емес пе. Бұл тақырыпты қозғауға 
Қытайдағы энергетикалық дағдарыс турасындағы 
«The Wall Street Journal» басылымында жарияланған 
көлемді мақала себеп болды. 

«Жансыз салмақ сықыры» атты мақалада ғаламдық 
экономикадағы алпауыт елдердің арақатынасы, сауда 
нарығына әсері сауатты талданған. Тақырыптың 
жеңіл емесін шамалады ма, редакция энергетикалық 
дағдарысты талдауды үш бірдей қытайтекті тілшіге 
тапсырыпты. Чуин-Вэй Яп, Стелла Ифань Се, Ша Хуа 
есімді журналистер биліктің ішкі-сыртқа саясаттағы 
қателігі мен қиыс кеткен тұсын дөп басуға талпынып, 
құпия құжаттарға дейін қол жеткізген екен. Мұнша 
ізге түсудің де жөні бар секілді. Себебі жыл басынан 
бері Қытайдағы энергетика саясатының салқыны 
өндіріс орындарына әсер етіп, тіпті ел астанасы мен 
аймақтардағы зауыттардың жұмысы апталап тоқтаған-
тұғын. Жағдайдың қаншалықты ушыққанын бағамдау 
үшін бір мысал, жыл басынан бері Қытайдағы 
өнеркәсіптердің 44 проценті электр қуатынсыз 
қалып, шығынға батқан. Салдарынан әлемдегі ірі 
компанияларға қажетті бөлшек тасымалдау мерзімі 
кешігіп, ғаламдық экономиканы бір шайқалтты. 
«Tesla» мен «Apple»-дағы жағдай да осыған шамалас. 
Қытай үкіметі мұндай келеңсіздіктің себебін ашып 
айтпаса да, сарапшылар ахуалдың бұлай құбылуын 
екі болжамға сілтеуде. Оның алғашқысы – экология 
мәселесін тілшілер кіріспесөзге арқау еткен.

«Қытайдағы электр энергиясының тапшылығы 
әлемдік тауар тасымалының жолын күрмеуі мүмкін. 
Соңғы аптада солтүстік-шығыс өңірдегі қалаларда 
бірнеше сағат электр жарығы болмады. Бағдаршамға 
дейін сөніп тұрды. Шағын аймақтардағы зауыттардың 
жұмыс уақыты қысқарып, өндіріс орынын бірнеше 
аптаға жабу туралы бұйрық берілген. IHS Markit 
мәліметінше, осыған орай 34 аймақтың 22-сінде 
тиісті шаралар жүргізіліпті. Қытаймен тығыз кәсіп 
жүргізетін «Simple Modern» компаниясының ди-
ректоры Майк Бекхэмнің сөзінше, бұл жаңалық – 
өзгеріс басы. Тауар тасымалының қиындауы каскадты 
эффектке (сascade effect –ауд) әкеліп, АҚШ-тағы тауар 
бағасын 15 процентке өсірмек.  

Осының бәрі елдегі электр энергиясының тап-
шылығынан туындауда. Ғалымдардың бір бөлігі 
Қытай дағы энергетика саясатының өзгеруін ғаламдық 
экологияға ықпал жасаудан шыққан шешім деп 
түсінеді. Себебі Қытай электр қуатының 60 процентін 
көмір пайдалану арқылы алатынын ескерсек, ауа 
ластануы мен ғаламдық жылынуға қарсы тұру үшін 
балама қуат көзін табуға ұмтылуда». 

Сәті келгенде авторлар меңзеген экологияның 
жаһандық экономикаға қандай әсері барын тарқата 
кетейік. Соңғы онжылдықта ҚХР аумағындағы ауаның 
ластану деңгейі дамыған елдерді қоса алғандағы 
көрсеткіштен анағұрлым асқан. Ол аздай, «The New 
York Times» газеті жыл басында көмірқышқыл газы 
көп бөлінетін елдердің диаграммасын жасағанда тағы 
да Қытай алдыңғы орынға шықты. Оның себебі де 
айқын. Ауқымды өндіріс – электр энергиясын тұтыну 
көрсеткіші – көмірқышқыл газының шамадан тыс 
деңгейі. Содан болар, ғалымдар жағдайдың бүгінгі 
кейіпке енуі ғаламдық жылынудың қалыпқа келуіне 
бастайды деген. Алайда осы тұста тілшілердің 
объективті көзқарасы болмағанда, Қытайдың бақай 
есебін гуманды әрекет деп түсініп қалуымыз бек 
мүмкін екен. Иә, мәселе көмірде. Бірақ бар гәп оның 
қолданысы емес, импортында болып шықты.

Энергетика: 
«Қараңғыдағы» Қытай

Бұл – көп адамды толғандырған сауал. Әуелден адамзат баласына ең қажеттілердің бірі – 
баспана. Құрқылтайдың ұясындай болса да өз үйің болғанға не жетсін. Пәтер жалдап күн 
кешкендердің бірі өзім. Бір емес бес жыл жалдамалы пәтерде тұрдым. Сондықтан бұл жағын 
толық түсінемін. Үй салу – үлкен мәселе. Құрылыс материалдарының сапасы мен бағасы 
жөнінде тұрғындар арасында түрлі әңгіме көп. Мәселенің мән-жайын білмек болып «Сығанақ» 
базарына бардық. Базар іші қызған тіршілік. Шеге мен шелектен бастап құрылысқа қажеттінің 
бәрі бар. Қаражатыңа қарай қарекет қыласың. 

Онлайн сауданың отандық экономикаға әсері қандай? Осы сауалдарға 
жауап алу үшін алдымен «онлайн сауда» деген ұғым ның аражігін 
ажыратып, даму қалпын бағамдаған жөн секілді.

Жалпы өткен ғасырдың соңында мұн дай сауданың түрі әлемде кең 
тарал мағанын жақсы білеміз. Адам өзіне ке регін дүкенге немесе ашық 
базарлардан барып сатып алатын. Қазір өзіңізге қажет дүниені үйден 
шықпай-ақ жарты сағатта тапсырыс беріп, есігіңізге дейін алдыртуға 
мүмкіндік жасалған. Міне, бүгінгі онлайн сауда негізгі қызметі мен 
принципі де осыған саяды. Мұны нарықтың шексіз мүмкіндігі, тұрмысты 
жеңілдетуге жасаған ғаламтордың ең үлкен ықпалы десек, артық емес. 
Себебі дәстүрлі сауда жолының интернет-дүкенге ауысуы – бүгінгі уақыт 
пен қоғам талабы. Қазақстан да аталған сауда ағымына ілесіп, интернет 
сауданың дамуына жол ашты. Мысалы, өткен жылы еліміздегі электронды 
сауда нарығының көлемі 596 млрд теңгеге жеткен.

Онлайн 
сауда 
Озып тұр

Бүгінде электронды сауда қарқынды 
дамып келеді. Халықаралық 

сарапшылардың болжамына сенсек, 
2023 жылға қарай электронды 

коммерцияның әлемдік нарығы 2,8 трлн 
долларға дейін жетуі мүмкін екен. Бұл 

дегеніңіз, еларалық тауар айналымының 
жаңа бағытқа ауысқанын білдіретіндей. 

айтар болсақ, қазірдің өзінде басқа 
елдерге қарағанда еуропа мен Қытай, 

аҚШ пен Оңтүстік корея секілді 
мемлекеттерде бұл сауданың 

үлесі әлдеқайда басым. 
ал Қазақстандағы ахуал қай деңгейде?

ҚАРИЯЛАРЫМЫЗ  
ДАНАЛЫҚТЫҢ 
АЛТЫН КІЛТІ СЕКІЛДІ

«Үйіңде қартың болса, жазулы тұрған хатпен тең» дейді 
халық даналығы. 1 – қазан халықаралық қарттар күніне 
орай облыстық ардагерлер кеңесінің төрағасы Серік 
дүйсенбаевпен сұхбаттасып, қазыналы қарттарымыздың 
тыныс-тіршілігі турасында әңгіме өрбіткен едік. Соны 
оқырман назарына ұсынып отырмыз.

ЖурналиСтік зерттеу 

АЛҒАН 
САЛҒАН ҮЙДІ ДҰРЫС ПА? 

ЖыЛУ БерУге 
дайындыҚ

Сала басшылары алдымен Абай даңғылы 
бойындағы 32-ші және Бейбітшілік көшесіндегі 26-шы 
үйдің ауласында тұрғындармен кездесіп, түсіндірме 
жұмыстарын жүргізді.

Тұрғын үй қатынастары туралы заңға сәйкес 
пәтерлердің ортақ мүлкіне ағымдағы және күрделі 
жөндеу жүргізуге, күтіп ұстауға меншік иелері 
міндетті. Осы орайда өжіреге қажетті қандай да бір 
инженерлік жүйелерді ауыстыруға (шығыстарға, 
жұмсалатын қаржыға)  тұрғын үй иелері мен ПИК тең 
қатысу қажеттілігі айтылды. 

Бұдан кейін Шұғыла мөлтек ауданы 24А үйі мен 
Жетікөл көшесіндегі 26-шы көпқабатты тұрғын үйінің 
жылуға дайындығы тексерілді. 

Қала әкімінің орынбасары Елмұрат Нұрмаханбетұлы 
аралау барысында қоқыс пен су жинақталған өжірелер 
мен ысырмасыз құбырларды тезірек қалыпқа келтіруді 
тапсырды.

«Ақмешіт-ақпарат»

Қала әкімінің орынбасары Елмұрат Рахматул-
лаев және бірқатар сала басшылары  көпқабатты 
тұрғын үйлердің өжірелерін аралады. Ондағы 
мақсат – тұрғын үйлердің жылу маусымына 
дайындығын пысықтау.

ҚұттыҚтаУ
Құрметті ұстаздар!
Қадірлі сала ардагерлері!
Баршаңызды кәсіби мерекелеріңіз – Ұстаздар күнімен 

шын жүректен құттықтаймын!
Қай заманда да кез келген жетістік пен жаңалықтың 

басында білім мен ғылым тұратындығы баршамызға 
мәлім. Сол жетістік пен жаңалықты да ашатын адамды, 
тұлға қалыптастырудағы еселі еңбектеріңіз үшін барша 
ұстаздар қауымына алғыс білдіремін!

Тәуелсіздіктің алғашқы таңынан бүгінгі күнге 
дейін елімізде талай жасампаз жоба, жаңа бастама 
қолға алынып, еліміз әлемге дамудың даңғыл жолын 
ұстанған мемлекет ретінде танылуда. Бұл жетістіктер 
мемлекетіміздің білімге деген ерекше көзқарасы мен 
өздеріңіз сияқты өскелең ұрпақты тәрбиелеп жүрген 
ұстаздарымыздың еңбегі.

Бәсекеге қабілетті дамыған мемлекет болу үшін біз 
сауаттылығы жоғары елге айналуымыз, Қазақстанның 
алтын ғасырында еліміздің интеллектуалды әлеуетін 
дамытудағы үміттің үлкені де – ұстаздар, сіздердің  
міндеттеріңіз болып саналады.

Мемлекетімізде білім саласына үлкен қамқорлық 
көрсетіліп келеді. Оның ішінде біздің өңірімізде де 
білім беру саласын дамытуға ерекше мән беріліп, ұстаз 
мәртебесін көтеру мен еселі еңбегін лайықты бағалау 
сынды көптеген оңды істер атқарылуда. 

Қадірлі ұлағатты маман иелері!
Сіздерді мерейлі мерекелеріңізбен тағы да құттықтай 

отырып, бәсекеге қабілетті білімді де білікті ұлт қа-
лыптастыру жолындағы еңбектеріңізге толағай табыс, 
өздеріңізге мықты денсаулық, отбасыларыңызға амандық, 
ел мүддесін бәрінен де биік қоятын озық шәкірттеріңіз көп 
болғай!

Қымбатты білім бағбандары – кәсіби мерекелеріңіз 
құтты болсын!

Ізгі ниетпен,
ғанибек ҚаЗантаеВ,

Қызылорда қаласының әкімі

Ақмешіт АптАлығы

Басы 1-бетте

1985 жылы Н.В.Гоголь атындағы педа-
гогикалық институтының (қазіргі Қорқыт ата 
атындағы ҚУ) қазақ тілі мен әдебиеті бөлімін 
аяқтаған ұстаз өмірін шәкірт шамшырағын 
жағуға арнайтынын жете түсінген. Оқу 
бітірісімен сол кездегі облыстық білім 
басқармасының бастығы Әли Мүсілімовтың 
пәрменімен ауылға жолдама алған бір топ 
жастың қатарында Қадыргүл Бердібекқызы 
да бар еді. Осылайша өзінің өсіп-өніп, 
білім алған Жалағаш ауданының Аққыр  
совхозындағы №188 орта мектепке қазақ 
тілі мен әдебиеті пәнінің мұғалімі болып 
қызметке орналасқан. Білім беру саласындағы 
алғашқы қадамын туған ауылында бастап, 2-3 
жыл қызмет атқаруға мүмкіндік алады. Кейін 
отбасы жағдайына байланысты Тасбөгет 
кентіне қызмет ауыстырады. 

1987-1988 жылдары аралығында қазақ 
тілінің мәртебесіне ерекше мән беріліп, жаңа 
заң қабылданып жатқан уақытта ұлағатты 
ұстаздың да жаңа тынысы ашылады. Жас болса 
да мойнына үлкен жүк алып, жауапты қызмет 
атқарады. Қадыргүл Шаймағамбетованың өзі 
өмірінің осы белесін былайша еске алады.

– Қызмет іздеп, аудандық білім 
бөліміне бардым. Ол кезде Мәді Маханов 
республикада алғаш сайлау тәртібімен 
тағайындалған басшының бірі екен. Ол кісі 
менің дипломым мен еңбек жолыма қарап, 
аудандық әдістемелік кабинетте қазақ тілі 
мен әдебиетінің әдіскері болуды ұсынды. 
Небәрі 2-3 жылдық жұмыс өтілім болса да 
мұндай жауапты істі тапсыруы маған үлкен 
сенім сыйлады. Алайда жауапкершікті сезіп, 
басшыға «мен қалай мұндай жауапты қызмет 
атқарамын?» деп сұрақ қойдым. Сонда 
М.Маханов «Қызым-ау, жұрт мұндай білім 
бөлімінде жұмыс істеуді армандап жүр. 
Сенің дипломыңа қарап, осы жерге лайықты 
екеніңе сеніп отырмын. Қалай істеймін 
дегенің не?» деп бір күліп алды. Осылайша ол 
кісінің командасында мен 10 жылдай қызмет 

атқардым. Бұл 10 жыл мен үшін тәжірибем 
толысқан және өсуге, дамуға құлшындырған 
кезең болды деп айта алам. 

Әлі есімде, сол уақыт қазақтың бес 
арысы қайта оралып, қазақ әдебиетінің тағы 
бір тынысы ашылғандай болды. Мәселен, 
біз ол зиялылардың еңбектерін жоғары оқу 
орнында оқыған емеспіз. Тіпті мектептің 
оқу бағдарламасына мүлдем енбеген тұсы. 
Енді осы бес арыстың, қазақ зиялыларының 
шығармаларын оқыту, оларды таныту үлкен 
жұмысқа айналды. Оған қоса зиялыларды 
оқушыға емес, бірінші ұстазға таныту 
керек болды. Өйткені ұстаздардың өзі бес 
арыстың шығармаларымен таныс емес еді. 
Ол кезде Сырдария ауданында барлығы 32 
мектеп бар-тұғын. 95 қазақ тілімен әдебиеті 
пәнінің мұғалімі болды. Біз осы жұмыстарды 
ілгерілету мақсатында екі «атаулы мектеп», 
екі «озат тәжірибе» мектептерін аштық. 
Біріншісінде еңбек өтілі көп, тәжірибелі 
ұстаздар дәріс алса, екіншісінде жас 
мамандар білімін жетілдірді, – деді Қадыргүл 
Шаймағамбетова.

аЛтын ұяның 
Жаңа БеЛеСІ

Тәуелсіздік жылдары – қоғамдық өмір 
ғана емес, саяси құрылымның өзгерген 
шағы. Сыр өңіріндегі осындай өзгерістің 
бірі 1997 жылы Сырдария ауданының 
тарауы мен тығыз байланысты. Түрлі 
мекемелер ыды рап, халық абыржып 
қалған еді. Осындай қиын кезең Қадыргүл 
Бердібекқызын да маңыз ды таңдау жасауға 
итермеледі. Әуелі №176 орта мектепте 
директордың орынбасары қызметін ат-
қарса, кейін сол мектепке қазақ тілі мен 
әдебиеті пәнінің мұғалімі болып орнықты. 
Арада бірнеше жыл өткесін №176 орта 
мектеп директорының әдістемелік жұмыс-
тар жөніндегі орынбасары қызметіне 
тағайындалған. Нәтижесінде 10 жыл аудан-
дық білім бөлімінде, 10 жыл мектеп дирек-
торының орынбасары қызметін абыроймен 
атқарған Ал 2007 жылдан мектептің тіз-
гінін ұстап, директор қызметіне кірісті. 

Алайда басшылық жасаған білім ұясының 
материалдық-техникалық базасы, ғимараттың 
жай-күйі ұстазды алаңдатпай қоймады. 
Директор қызметіне кіріскеннен көптеген 
бағ дарламалар мен жобаларға қатысып, 
мек тептің заман талабына сай болуы үшін 
аянбаған. Білім ошағының егемендіктің 
алғашқы жылдарындағы қиындығы мен даму 
жолын білікті басшының өзі тебіреніспен еске 
алады:

– Мектеп ғимараты 1990 жылы 
салынып, бір жылдан соң пайдалануға 
берілген. Ол кезең Кеңес үкіметі тарап, әр 
елдің тәуелсіздікке ұмтылған әбігер шағы. 
Сол уақытта мектеп ахуалы да нашар еді. 
Төбесі шатырланбаған, жылу жүйесі нашар 
болатын. Мектеп іші салқын, балалар 
қалың киініп отыратын күндер де өтті. Мен 
осының бәрін көзбен көргесін директор 
болған уақыттан бастап, материалдық 
базаны жақсартуды қолға алдым. Осы 
орайда жергілікті мәслихат депуттаттары 
мен қала әкімдігімен байланыс орнаттым. 
Сол уақытта 15 млн теңгеге мектепті 
шатырмен жаптырдық. Оған қоса мектеп 
жанында тұрған бос ғимаратқа тағы 15 млн 
теңгеге жөндеу жұмысы жүргізілді. Міне, 
мәселені дер кезінде көтеріп, лауазымды 
азаматтардың мұрындық болуымен жағдай 
оңалған еді. Ауыз толтырып айтатын 
жаңалықтың бірі – әлеуметтік сала бойынша 
Жапонияның Қазақстандағы елшілігінің 
қайтарымсыз несиесін алуымыз. «Шөп 
тамырлары» атты жобаға қатысып, 16 млн 
теңге жеңіп алдық. Бұл қаржыға мектептің 
барлық терезесін ауыстыруға жұмсадық. 
Бұдан өзге де көптеген мемлекеттік бағ-
дарлама мен әлеуметтік жобалар шеңбе-
рінде білім ошағына құрылыс жұмыстары 
жүргізілді.

Жалпы менің жетістігім мектеппен 
тығыз байланысты. Оқушы алдыңғы 
қатардан көрінсе, менің жеңісім. Қандай 
биікті бағындырсақ та бәрі ұжымның 
арқасы. Алайда мен жеке-дара көш бастадым 
демеймін. Мұның барлығы командамдағы 
білімді қыз-жігіттердің жұмысының 
нәтижесі. Көп жылдан бері олармен иық 
тіресе қызмет атқарып, нағыз табандылық 
пен өз ісіне шын берілген маманның қандай 
болатынына көз жеткіздім, – деді ұлағатты 
ұстаз. 

Қадыргүл Бердібекқызының тағы бір 
қыры – жаңашылдығы, өзі ісіне құштарлығы. 
Мәселен, білікті маман қаладағы 12 мектеп 
директорымен бірлесіп «Серіктестік дирек-
торлар лигасын» құрған. Құрылғанына 
көп уақыт бола қоймаса да лига TEDx 
алаңын өткізіп, мектеп оқушыларының 
өзін-өзі басқаратын мектеп парламентін 

құрып, тіпті «жасыл мектеп» жобасын іске 
асырып үлгерген. Лигаға мүше №176 мек-
теп болса, «Оқуға құштар мектеп» жобасын 
жүзеге асырған. Бұл жоба білім беру ісін 
жандандыру бағытында тиімді нәтиже көр-
сетуде. Лиганың жұмысы жолға қойылып, 
облыстық білім басқармасының басшысы 
Ақзира Бақтыбайқызының өзі оң бағасын 
берген еді. Мұның барлығына Қадыргүл 
Шаймағамбетованың қосқан үлесі зор.

«СІЗ арҚыЛы 
әдеБиеттІ 

ЖаҚСы көрдІм»
Алайда мұғалімнің ең басты міндеті, 

өмірлік мақсаты – оқушыға сапалы білім 
беру. Бүгінде тәжірибелі маман әрбір 
шәкіртінің атын ұмытпай, әрбірінің мінез-
құлқына дейін есінде екенін байқатты. 
Шәкірттері туралы естелікпен бөліскен 
сәтте ұстаздың жанарынан оларға деген 
сағынышты, мейірімді аңғармау мүмкін 
емес еді.

– Мен еңбек жолымды Аққыр ауылында 
бастадым. Сол кезде қызықты оқиға 
басымнан өтті. Мектепте өте жақсы оқитын 
көп балалы отбасының қыздары бар еді. 
Соларды қызыл куәлікке ұсындым. Ол 
кезеңде қызыл куәлік ұғымының енді 
қалыптасып жатқан уақыты емес пе. Әлі 
талап пен ереже орныға қоймағандықтан 
директор ол қыздарды ауданға ұсын-
бауымды талап етті. Ойынша, ертең қызыл 
куәлікті қорғай алмай қалса, ұят болады 
екен. Алайда мен алған бетімнен қайтпай 
талабы зор қос қызды ақыры аудандық 
іріктеуге апардым. Нәтижесінде үмітті 
ақтап, әлгі қыздар қызыл куәлік алды. Ол 
сол ауылдағы алғашқы қызыл куәлік алған 
оқушылар-тұғын. Сондықтан әрбір шәкіртке 
сенім артып, бағдар беруді үнемі назарда 
ұстадым. Қазақ тілі мен әдебиетіне баланың 
ынтасын аударуды да ерекше мақсат етіп 
алдым. Содан болар, осы күнге дейін көп 
оқушым «Мен сіз арқылы әдебиетті жақсы 
көріп кеттім» деп алғыс айтып жүреді, – 
деді ұстаз.

Мұғалім – шәкірт шамшырағын жаға-
тын киелі мамандық иесі. Өмірі мен 
шығар машылығын баланың дамуына, ой-
өрісінің кеңеюіне арнайтын ұстаздар қандай 
құрметке болсын лайық. Ұзақ жыл білім 
беру ісінде қызмет етіп, зей нетке шығуға 
қадам басқан Қадыргүл Бердібекқызы 
да әрбір шәкірттің жүрегінде сақталған 
ұлағатты ұстаз екені даусыз. Мерекеңіз 
құтты болсын, мерейлі жан!

е.БаЛтаБекұЛы

ҚаЛа әкІмІ 
ардагерЛермен кеЗдеСтІ
Қала әкімі Ғанибек Қазантаев қарттар күніне 

орай Ұлы Отан соғысының ардагерлерінің 
отбасында болып, мерекелерімен құттықтады. 
Шаһар басшысы алдымен қызыл әскер қатарына 
қабылданып, кіші командирлер дайындайтын 
курста оқып, сержант болып, Украинада 688 
атқыштар полкінде ұрыста болған Төлеген 
Жүнісовтың отбасында болды.

– аға, мерекелеріңіз құтты болсын. Қазір облыс 
бойынша қанша ардагер бар? ардагерлер ұйымының 
негізгі міндет-мақсаттары қандай? әңгіме әлқиссасын 
осыдан бастасақ. 

– Облыс бойынша зейнетке шыққан 75 мыңға жуық 
ардагердің 62 мыңнан астамы бастауыш ұйымдарға 
тартылған. 

Әрине, ардагерлер қауымының басты міндеті – үл-
кендік жолмен елді бірлікке шақыру, кейінгі ұрпаққа 
үлгі өнеге көр сету, елдің тыныштығын сақтауға шақыру, 
мемлекеттің саясатын елге насихаттау, олардың жүзеге 
асуына ықпал жасау. Облыс аумағындағы ардагерлер 
ұйымдарына жүктелген жұмыстар мен міндеттемелерді 
жоғарғы деңгейде атқарып жүрген Жаңақорған, 
Сырдария, Жалағаш, Қазалы аудандарының арда герлер 
ұйымдарын атап өтуді жөн деп санаймын. Бүгінгі күні 
назардан тыс қалған айрықша қамқорлықты қажет 
ететін ардагерлерді (кезінде жұмыс орындары жабылып 
жұмыссыз қалған жандар, әртүрлі топтағы мүгедектер, 
елеусіз қалған еңбек ардагерлері) есепке алу жұмыстары 
өз деңгейінде жүргізілмей отырғанын айтуымыз 
қажет. Зейнеткерлерді бас тауыш ұйымдарға тартып, 
тіркеп, арда герлерді топтастыру, бастауыш ардагерлер 
ұйымдарының жүйелік құрылымдарын жетілдіру мен 
олардың белсенділігін арттыру ардагерлер ұйымының 
назарында.  

– ардагер деп кімдерді атауға болады? Қария сөзінің 
құндылығы неде?

– Сөзіңнің жаны бар, айналайын. Арда гер дегеніміз 
– кезінде ел игілігі жолында аянбай еңбек еткен өз 

саласының аға буын өкілі. Ал қария сөзінің құндылығы 
тым тереңде жатыр. Халқымызда «қазыналы қария» деген 
сөз бекер айтылмаған. Ол елдің өткені мен бүгінінен 
шежіре айтатын көргені мен түйгені көп ұлағатты ғұмыр 
иесі.

– Сіздер екі дәуірдің өкілісіздер. Бұрынғы мен бүгінгі 
замандағы қария ларда айырмашылық бар ма?

– Айтарлықтай айырмашылық жоқ. Дегенмен өткен 
дәуірдің қарттары ел ішінде түрлі деңгейдегі орын 
алған мәселелерді шешуде белсенді болған. Әсіресе, 
жетім мен жесір тағдыры, мал ұрлығы, ағайын араздығы 
секілді дау-дамайлардың барлығында аузы дуалы, сөзі 
уәлі қарттарымыз жүрген. Қандай жағдай орын алса 
да қара қылды қақ жарып, әділ бағасын берген. Олар 
сол өн бойындағы тектілігін жоймаған жандар. Бүгінгі 
қарияларымызды да жаман деуге болмайды. «Заманына 
қарай адамы» дегендей, бүгінгі күні де қазақы қалпын 
сақтаған, әдептілікті жақтаған үлкендеріміз көп. Біз соған 
бек қуаныштымыз.   

– Қазіргі қоғамда «Қарттар үйі» неге көп? Оның 
себебі неден деп ойлайсыз?

– Жасыратыны жоқ, бұл қазір қоғам дертіне айналып 
отырған үлкен мәселе. Бұрындары біз мұндай нәрсені 
естіген де, көрген де емеспіз. Оның түрлі себебі бар деп 
сылтауратуға болмайды. Бұл – азғындық. Ауыз айтқанға 
ақыл сенбейтін заман болып тұр. Болмаса өзін бағып-
қағып өсірген ата-анасын қандай адам көзін мөлдіретіп 
өзге ортаға тастайды? Ойласам жүрегім ауырады. «Бір 
құмалақ бір қарын майды шірітеді» деп бекер айтпаған. 
Осындай ойсыз жастардың тірлігіне тұсау салатын кез 
келген сыңайлы. Бұл ел, қоғам болып шешетін күрмеулі 
мәселе. 

– тәуелсіздіктің ең басты теңдессіз сыйы деп нені 
атар едіңіз?

– Тәуелсіздік – ата-бабаларымыздың сан ғасырлар бойы 
аңсап өткен арман тілегі. Азаттық жолында қанша жас 
қыр шын кетті. Бұл атаның қаны, ананың сүтімен келген 
ұлы құндылық дер едім. Тәуелсіздіктің ең басты сыйы тіл 
еркіндігі, ел бостандығы. 

– туған топырақ несімен қымбат?
– Қазақта «Кіндік қаны тамған жер» деген сүбелі сөз 

бар. Бұл байыбына барсаң тағылымы терең тақырып. 
Туған топырақ ең алдымен ата-бабаңның сүйегі жатқан 
қастерлі мекен. Өзіңнің өніп-өскен өлкең. Одан адамзат 
баласы алыстай алмайды. «Қасиетті болмаса топырағы, 
жайқатылып өспейді жапырағы» деген өлең жолдарында 
көп мән жатыр. Мен осыны айтар едім.

– «ел ертеңін білгің келсе, сол елдің жастарына 
қара» деген тәмсіл бар. ел болашағы жастардың 
қолында. ал жастардың болашағы жарқын болуы үшін 
не істеу керек?

– Алдымен білім керек, сосын дұрыс тәрбие берілуі 
қажет. Сонда ғана жастардың болашағы жарқын болады 
деп сенемін. Бүгінгі заман қазақтың алтын дәуірі. Шабамын 
дегенге ат берген, жанамын деген жүрекке от берген 
кемелденген кезеңіміз. Мағжан сенген жастардың бола-
шағынан көп үміт күтемін. Қазір жастарға жасалып жатқан 
жеңілдіктер көп. Бұл – тәуелсіздіктің жемісі. 

– мерекелік лебізіңіз...
– Даналықтың алтын кілті саналған қарияларымызды 

мерекелерімен құттық таймын. Өмір өзенде ғибратты 
ғұмыр иелеріне денінің саулығын тілеймін. Алла оларды 
әрдайым бақ берекесімен жарылқағай. Ұлағатты ұрпақ 
өрбіткен өнегелі өмір иесі өздеріңізсіздер. Сіздердің ел 
игілігі жолында жасаған жұмыстарыңыз әрдайым ел 
есінде. Сіздерге қандай құрмет көрсетсе де жарасады. 
Аман болыңыздар, ардақты ардагерлер!

– әсерлі әңгімеңізге рахмет!
Сұхбаттасқан  

тұрар БекмырЗаеВ

ҚАРИЯЛАРЫМЫЗ ДАНАЛЫҚТЫҢ 
АЛТЫН КІЛТІ СЕКІЛДІ

қала тыныСы

98 жастағы Төлеген ақсақалмен кездескен Ғанибек 
Қонысбекұлы өткен күн туралы әңгіме тарқатып, кейінгі 
ұрпаққа жасаған еңбегіне алғысын жеткізді. Майдангер 
ұрыс даласында 217, 498, 608, 136 полктарында болып, 
Германия жерінде жеңіспен аяқтап, 1946 жылы елге оралған. 
Соғыстан кейін Қараөзек совхозында қой фермасында 
есепші, теміржолшы болып жұмыс істеген. 

«Ортамызда сіздердей елді ауызбіршілікке шақырып 
отырған ардагерлерімізге шексіз алғысымды білдіремін. 
Қазыналы қарттарымызға әрдайым қамқорлық жасау – 
біздің басты парызымыз. Ендігі бар күшімізді еліміздің 
өсіп-өркендеуіне жұмсайтын боламыз», – деген қала әкімі 
мерекеге орай майдангерге сый-құрмет көрсетті. 

Ардагер замандастарының соғыста жасалған ерліктерін 
жеткізе отырып, жас ұрпаққа тәуелсіздігімізді мәңгі сақтап, 
қазақ елін одан әрі дамытуға шақырды.

Одан әрі қала әкімі 96 жасқа келген, майдангер Любовь 
Сергеевнаның шаңырағына барды. Небары 19 жасар ер 
жүрек қыз әскер қатарына шақырылып, соғыс кезінде 
Белорусь фронтының дала госпиталінде медбике қызметін 
атқарып, ержүрек батылдығымен көзге түскен. Соғыстан 
кейін теміржол емханасында 45 жыл фельдшер қызметін 
атқарған зейнеткер бүгінде немере-шөберелерінің қызы-
ғын көріп отыр. 

«Сіздердің халық жадынан ешқашан өшпейтін, адам-
зат үшін жасаған баға жетпес ерліктеріңізді мақтан 
тұта мыз», – деген шаһар басшысы Любовь Сергеевнаны 
мерекемен құттықтап, құрмет көрсетті. Өз кезегінде 
ардагер елдің бірлігін тілеп, ризашылығын білдіріп, 
құрметтері үшін алғысын айтты.

білім

«ОқушЫ АЛДЫңҒЫ қАтАРДАН көРІНСе, меНІң жеңІСІм»

қадыргүл Шаймағамбетова, 
№176 орта мектептің директоры: 

Оқушының алған білімі мен көрген тағылымды тәжірибесін бойына 
дарытуға, дүниетанымын қалыптастыруға алғашқы баспалдақ – 
мұғалім. Шәкіртінің әрбір жетістігі мен талабына мақтанышпен 
қарайтын ұстаз көңілі қашанда балаға деген ақ тілекпен астасып 
жатады. Сондықтан ұстаз бен оқушының болмысын тану, өзара 
байланысын дәріптеу – мұғалімнің өмір жолын бағамдау арқылы 
ғана қол жететін нәтиже. Осы орайда тасбөгет кентіндегі №176 орта 
мектептің директоры, білікті ұстаз Қадыргүл Шаймағамбетованың 
өмір жолы да өнеге мен тағылымға толы. мұғалімдер күні тәжірибелі 
басшы, білікті маманның ұстаздық қырына терең үңіліп, көңілдегі ой-
таразысын саралауды жөн көрдік.

көңІЛ айтУ
«Сыр медиа» ЖШС ұжымы қалалық «Ақмешіт апталығы» 

газетінің бөлім меңгерушісі Ақтолқын Нұрлыбайға атасы 
итемір меңлібайұлының

қайтыс болуына байланысты қайғысына ортақтасып, көңіл айтады.

кітап – құнды қазына. ал осы құнды дүниенің 
сақталатын мекені кітапхана екендігі даусыз. мұнда 
сан алуан сұрақтың жауабын табарың хақ. Осындай 
қазыналы орынның бірі – Қызылорда қаласының №1 
мектеп-гимназиясы кітапханасы. 

Бүгінде мектеп кітапханасы оқушылардың талап-тілегін толық 
қаматамасыз ете отырып, оқырмандардың білімін шыңдап, рухани 
кемелденуге жол ашып келеді. Мұнда көркем әдебиеттер, әдістемелік 
нұсқаулықтар, зерттеулер мен анықтамалық кітаптар, газет-журналдар 
жетерлік. Сондай-ақ кітапхана жаңа технологиялармен жабдықталған.

Кітапханашы – өз кітапханасындағы жаңашылдық жаршысы. Мен 
де осындай ортаға кездейсоқ тап болмағанымды сеземін. Кітапқа 
деген қызығушылық  туған жерімдегі ауылдық кітапханадан басталды 
десек артық емес. Мені кітапханашы қызметіне жетелеп әкелген де 
осы кітапқа деген шексіз құштарлығым болар. Әр мамандықтың 
өз қызығы да шыжығы да кездесетіні мәлім. Шынтуайтында, 
кітапханашы мамандығы әйел затына лайықты мамандық деп білемін. 
Қанша жерден заман ағымының бағыты өзгеріп, ақпарат алмасудың 
сан түрлі тәсілі пайда болғанмен, кітап мәңгілік құндылық күйінде 
қалады емес пе.

Алайда «кітапханашы кітап оқып, уақытын өткізіп, үйіне қайтады» 
деген жаңсақ пікір де жетерлік. Бұл – мүлде қате ой. Бүгінде заманның 
талабына сай мәдени-ағарту іс-шарасын өткізіп, ақын-жазушылардың 
шығармашылығын талдау, кейінгі ұрпаққа кеңінен насихаттау – 
кітапханашының міндеті. Түрлі деңгейдегі тақырыптық семинарлар, 
дөңгелек үстелдер мен конференцияларға кітап көрмесін әзірлейміз. 
Мысалы, Президент Қасым-Жомарт Тоқаев ұсынған «Оқуға құштар 
мектеп» жобасы аясында мектепішілік кітап көрмелері, түрлі іс-шара 
өткізіліп жатыр.

Дұрыс ойлай білу үшін адамзатқа керекті мұқтаж қазына кітап 
екендігі айдан анық. Бүгінде рухани өміріміздің өзегіне айналған 
кітап пен кітапхананың ұрпақтан-ұрпаққа жетуіне үлесін тигізіп келе 
жатқан кітапханашы екенін жадымызда тұтқанымыз жөн.

айжарық аБдраХман,
Қ.мұхамеджанов атындағы

№1 мектеп-гимназиясының кітапханашысы

Білім сақшысы

Ақмешіт АптАлығы

Әңгіме әлқиссасын әріден бастайын. Тұрғын үй салу 
үшін ең алдымен іргетасын қалау керек. Оған қиыршық тас 
пен жемтік қажет. Алдымен құрылыс материалдарының 
былтырғы бағасын бағамдаңыз. Саудагерлердің сөзінше, 
өткен жылы қиыршық тас пен жемтіктің әр машинасы 
30 мың теңге болған. Биыл күз айында 36 – 75 мың 
теңге аралығында. Оларды қалаға Шиелі, Жаңақорған 
аудандарынан әкеледі. Көлік жүргізушілерінің сөзіне 
қарағанда ол да азайып келе жатқан сыңайлы. Жамбыл 
облысынан әкелінген цементтің қабы былтыр 1400 
теңгеден болса, биыл 1500-2000 теңге. Шиеліден 
өндірілетін цементтің бір қабы да осы бағада сатылуда. 

Мәселен, үйіңіз шамамен 10х12 болса, кемінде 10 
«камаз» құм, 5 «камаз» жемтік, 3 «камаз» қиыршық тас, 
100-120 қап цемент, 30 мың қам кесек кетеді. Содан соң 
үй қабырғасын көтеру үшін «стропила», «обрешетка» 
ағаштары керек. Орталық «Сығанақ» базарында 6 метр-
лік «стропиланың» біреуі былтыр 1500 теңге болған 
еді. Биылғы бағасы 2700 теңге. Ені мен ұзындығы 9-12 
см болатын «обрешетканың» метрі былтыр 90 теңгеден 
сатылған. Биыл – 210 теңге. Бұлар біздің елге Ресейден 
тасымалданады. Үйдің шатырын жабуға қаңылтыр сатып 
аласың, оның метрі қазір 6500-ден басталады.  Оны қоятын 
арақашықтығына қарай көбейтсеңіз, сомасы белгілі 
болады. Орта есеппен үйдің төбесіне қалыңдығы 12 сан-
тиметрлік 80-ге жуық ағаш кетеді. Одан бөлек, төбеге 
қамыс төсеу үшін тағы қаражат жұмсайсыз. Қосымша 
жайылатын қара қағазды қосыңыз. Сабан мен топырақ 
тағы бар. Олай етпесең, үйің жылымайды. Әрбір пластик 
терезеге орта есеппен 40 000 теңге төлейсіз. Есіктердің 
бағасы орта есеппен 60 000 мың теңгеден. Олар – Ресей, 
Беларус елінің өнімдері. Қысқасы, үй тұрғызу үшін 
қосымша табыс көзі болмаса, бір айлыққа таңылып, там 
салу ақылға сыйымсыз дүние. Салған күнде де қарызға 
батып, несие аласың. Өйткені бір адамның айлық кірісі 
үйдің ас-ауқатынан бөлек балалардың киім-кешегіне ғана 
жетеді. Одан қалды, баратын ағайын-туыстың жиыны 
бар. Үйді тұрғызған соң ішкі жұмыстары басталады. 
Сылағы мен бояуы, түсқағазы тағы бар. Қарап тұрсаңыз 
үй тұрғызуға бұрынғыдай 2-3 млн теңге қаражатың 
кәдімгідей аздық етеді. Бір жылдың ішіндегі бағаны 
салыстырып қарасаңыз, құрылыс материалдарының кез 
келген түрінің құны әжептәуір артқанын байқау қиын 
емес.

– Ассалаумағалейкүм, аға, үй салып жатырсыз-ау.                                     
– Уағалайкумассалам. Кенже ұлыма үй соғып 

жатырмын.  
– Базар бағасы қалай екен?
– О-о, несін сұрайсың, айналайын. «Айтпасаң сөздің 

атасы өледі» деген, бәрі қымбат. Халықтың қалтасына 
салмақ түссе де амал жоқ, тыраштанып там салады. 
Өйтпегенде қайтеді? Сатушылардың да еңбегін бағалау 
керек. Меніңше бұлардың қолында тұрған баға жоқ. 
«Бәйтерек-1» шағын ауданынан жер алып, үй құрылысын 
бастадық. Қанша ақша жұмсасақ та жетпей жатыр. 
Тәуекел етіп, талаптанып жатырмыз. Негізі үйді салу 
үшін мықты дәлдік қажет. Үй егесі өзі құрылыстан 

хабары болғаны дұрыс. Жалпы үйді асарлатып, көмекпен 
салса құрылыс тез әрі жеңіл жүреді. Оған қалтаң көтерсе, 
әрине. 

– Сіздің ойыңызша үйді алған дұрыс па, салған дұрыс 
па? 

 – Жеке өз ойым салған әлдеқайда дұрыс болады. 
Жаңа әрі жайлы баспана жан рахаты емес пе?! Біріншіден, 
өзіңнің отыратын жерің болғасын сапасына мән бересің. 
Қалағаныңдай жоспарлап саласың. Ал алған жағдайда ол 
қашан және қалай салынғаны беймәлім. Сататын адам 
саған шынын айтуы екіталай. Қазір үйдің бағасы да жыл 
сайын артып отыр. Болашақта да құнын жоғалтпайды. 
Осында ағаш алуға келіп тұрмын. Құрылыс материалдары 
өз қаламызда болғанына қуанамын. Басқа облыстан 
алдыртқанымызбен біріншіден уақыт зая кетеді, екінші-
ден баратын адам керек. Ол қосымша шығын. Жылдап 
болса да асықпай бітіреміз. «Өз үйің – өлең төсегің» 
деген Жиренше шешеннің сөзінің астарында аласармас 
ақиқат жатыр. Осыны жүрекпен түсініп, шын көңілмен 
сезіну керек, – дейді қала тұрғыны Әлихан Бақтиярұлы. 

Тұрғынның пікірін пайымдап, сатушымен де сөй лес-
тік. Айтуынша, құрылыс заттарының бағасы әр мезгілде 
әртүрлі. Нұрдәулет Тоқтаров, сатушы: – Жасыратыны 
жоқ, баға былтырғыға қарағанда әлдеқайда өскен. Бір 
айта кетерлігі, құрылыс материалдарының сапасына 
сөз жоқ. Ағаштарды Алматы, Шымкент қалаларынан 
әкелеміз. Тиеп, түсіретін адамдардың еңбекақысы мен 
жол шығынын қоса есептеп, материал бағасын қоямыз. 
Біздің тірлігіміз де бала-шағаның қамы. Көктем мен жаз 
айларында ғана жұмысымыз жүреді. Күз айының аяғына 
қарай сауда азаяды. Оның ішінде тұрған орнымызға 
төлейтін салығымыз тағы бар. Күнделікті табысымыз 
әртүрлі. Орта есеппен 10-20 мың теңге шамасында табыс 
табамыз. Базар қоғамдық орта болғандықтан күніне неше 
түрлі адаммен кездесіп, пікірлесеміз. Көбінің сөзіне 
қарағанда несиеге үй алғаннан өзің салған әлдеқайда 
тиімді. Ол – өте дұрыс шешім. Мұны құптаймын. Жарық 
та жайлы үйіңді өз қалауың бойынша саласың. Қолыңның 
табы қалған үй ыстық болады. Мен осыны қолдаймын, – 
дейді бізбен әңгімесінде.                           

Мақала әзірлеу барысында «ОLX», «Крыша. кз» ар-
қылы да тұрғын үй бағаларын сараптап көрдік. Мәселен, 
тұрғын үйлер салынған жылына қарай әртүрлі бағада 
сатылады. Ең арзан деген үйің 7-8 миллионнан басталады. 
Әрі қарай бөлмесіне, кеңдігіне, сапасына байланысты 
баға қойылады. Қалғанын қаражатыңызға қарай көресіз. 

р.S. Біз бағамдаған баспана құрылысы кім-кімге 
де оңай емес. Оның бер жағында қазіргідей алмағайып 
заманда ақшаңа әжептәуір әсер етеді. Алайда біздің 
қазекем қиналса да үй салып алуға қам қылады. Өзін 
де болса, баласына арнап салады. Былай қарасаң, бұл 
да дұрыс. Жалға пәтер жалдап жұртқа ақша бергеннен 
шамаң жетсе бір бөлмелі болса да баспана салып 
алған қолайлы. Үйің болса, көңіліңнің күйі болады. 
Дегенмен үйді алған дұрыс па, салған дұрыс па? Сіз 
қалай ойлайсыз, қадірлі оқырман?

тұрар БекмырЗаеВ  

ҚаҚпанға тҮСУ – 
ҚапеЛІмде

Жоғарыда айтқанымыздай, интернет-дү-
кендер дәстүрлі емес сауда жүйесіне жатады. Бір 
ерекшелігі, интернет-дүкендегі тауарды көзбен 
көргенмен, қолмен ұстай алмайсыз. Тиімсіз тұсы 
да осында. Алар киім-кешектің нақты өлшемі 
көрсетілгендей болмауы, ал зат сапасының 
уәде етілген деңгейде болмауы ықтимал. Яғни 
алатын тауардың сапасына толықтай көз жеткізе 
алмайсыз деген сөз. Ол аз болғандай, сатушыны 
көрмей тұрып, онлайн түрде бір мәмілеге келу 
де біраз сенімсіздік тудырады. Міне, осы да, өзге 
қиындықтар интернет-дүкенді қолжетімді сауда 
жолы ғана емес, алаяқтың арбауына түсер алаңға 
айналдырып отыр. 

Жалпы онлайн сауданың негізгі бөлігін киім-
кешек, ойыншық, тұрмыстық заттар құрайтыны 
мәлім. Әлгіндегідей, тапсырыс берген заттың 
сапасы нашар болып келуі, киімнің нақты 
өлшемі, не түсі интернетте көргеніңіздей 
бір-біріне сәйкес келмесе, даулауға дайын 
болуыңыз қажет. Кейбір сауда дүкендерінде 
сатылған тауарды қайтарып алу функциясы 
қарастырылмайтыны тағы бар. Негізінде 
«Тұтынушылардың құқығын қорғау туралы» 
заңда тауарды 15 күннің ішінде кері қайтаруға 
болатыны көрсетілген. Алайда интернет-
дүкендерде бұл заң көбіне сақтала бермейді. 
Сақталса да, ұзақ дауласу мен уақыт шығындап 
қана жеңіске жетуге болады. Олқылық та осыдан 
шығады. 

Келесі дүние, онлайн сауда да алаяқтық 
жиі орын алады. Мәселен, алдын ала төлем 
жасауыңызды сұрап, ақшаны аударған соң, 
әлгінде тапсырыс берген затыңыз сол күйі келмей 
қоюы ғажап емес. Қазір ел ішінде осындай 
алаяқтарға алданып, сан соғып қалғандардың 
қарасы қалың. Оның себебі халық арзан болған 
соң шығу тегі белгісіз интернет-дүкенге жүгініп, 
тапсырыс беріп жатады. Бірақ оның жалған 
сайт еместігіне, ресми жұмыс істейтініне көз 
жеткізбеген адамдар ақыр соңында алданып, 
ақшасын ауаға шашуда. 

Аталған келеңсіздікті ҚР Сауда және 
Интеграция министрі Бақыт Сұлтанов та 
мәлімдеген болатын. Ол соңғы жылдары 
интернет-дүкен алаяқтары көбейгенін 
жасырмады. Тіпті өткен жылы тұтынушылардың 
құқығын қорғау комитетіне интернет-

дүкендердің қызметі туралы 689 шағым 
түскенін, ал биылғы 3 айда шағым көлемі 104-ке 
жеткенін мәлімдеген. 

– Электронды сауда саласындағы шағым-
дардың көбі мемлекеттік кірістер органдарында 
тіркелуден жалтаратын ұйымдарға қатысты 
болды. Әлеуметтік желілерде ғана тіркелген 
интернет-дүкендер, «olx», «satu», «market» 
сияқты сауда алаңдарынан алған тауарды айыр-
бастау немесе қайтару мүмкін болмағанын айтып 

шағымданушылар көп болған. Жеткізілген 
тауардың сапасы жарнамасындағыдай болмай 
шығатын жайттар да тіркелген. Өйткені көп 
жағдайда тұтынушылардың тауар сапасын 
құнын төлемей тұрып тексеруге мүмкіндігі 
жоқ. Тауарды сатып алу фактісін растайтын 
құжатсыз жіберілуі, сатушы тараптың мекен 
жайы мен байланыс нөмірлерін көрсетпеуі, 
тауар сапасын растайтын құжаттарды талап 
ету мүмкіндігінің болмауы, жеткізу мерзімінің 
бұзылуы, алаяқтық, 100 процент алдын ала 
төлемді талап ете отырып, төлем жасағаннан 
кейін хабарсыз кету сияқты келеңсіз оқиғалар 
тіркелді, – деген министр.

тұтынУШыға тиІмдІ
Интернет-дүкеннің тиімді тұсы да аз емес. Ең 

әуелі біздің бұдан ұтатынымыз, қазіргі заманға 
ыңғайлығы. Әсіресе, бұл қоғамдық орындарда 
адамдардың көп жиналуына тыйым салған 
пандемияның кезінде көп көмегін тигізді. Қажет 

затты үйіңе әкеліп беретін қауіпсіз қызмет 
түріне айналып, уақытты үнемдеді. Сондай-ақ 
базарға барып, аралаудың өзін машақат көретін 
егде жастағы тұтынушыларға таптырмас амал. 
Оған сауда нүктесіне бару-қайту жол шығынын 
қосыңыз. Ал онлайн сауда жасасаңыз жер кезіп, 
шаршап-шалдықпауға болады емес пе! Тек 
жарты сағат уақытыңызды бөліп, тапсырыс 
берсеңіз жеткілікті. Сондықтан тиімді тұсын да 
назарға ұстаған жөн. 

айнұр Сәрсенбаева, тұтынушы: 
– Өзіме қажет затты көбіне интернет-дүкен 

арқылы тапсырыс беріп, шетелден не алыс-
жақын облыстардан алдырамын. Алған затыңа 
бірде көңіл толмай, бірде ойлағаныңнан да жақсы 
болады. Жеткізу уақытынан кеш келетін кездер 
де болады. Кейбіреулер алаяқтарға алданып 
жатқанын естиміз. Дегенмен онлайн сауданың 
пайдалы тұсы көп. Себебі уақытты үнемдеуге 
болады, мұнда. Өйткені олар тәулік бойы 
және демалыссыз жұмыс істей береді. Онлайн 
тапсырыс бере саласыз. Кассада кезек күтіп әуре 
болмайсыз. Интернет дүкенде тапсырыс жылдам 
да жеңіл түрде іске асады.

Оған қоса тауар жайында анық ақпарат 
алуға мүмкіндік бар. Қарапайым дүкенде тауар 
жөніндегі кеңесшілерге жүгінесіз, алайда олар 
кейде толық ақпарат білмейді. Ал интернет-
дүкендерде өзіміз сияқты тұтынушылардың 
тауарға берген бағасын және пікірлерін оқып, 
танысып алуға ыңғайлы жағдай жасалған, – деді.

Бұл жүйе тұтынушыдан бөлек, кәсіпкерге де 
пайдалы. Мәселен, онлайн сауда желісінің егесі 
болсаңыз, сізге сатушы қажет емес. Тек интернет 
арқылы жарнама жасап, сайт жұмысын қадағалап, 
одан әрі жұмысын жандандырып отыратын SMM 
маман болса жеткілікті. Тағы бір артықшылық, 
бір дүкенге ары кетсе тек он шақты тауар түрін 
қоюға болар, ал интернет-дүкенде шексіз тауар 
түрін ұсына беруге болады. 

Былтыр «Shonbay Online University»-ден 14 
курс сатып алдым. Ішінде смм, таргетинг, копи-
райтинг, мобилография, онлайн сауда, клиент 
психологиясы, сайт жасау технологиясы сияқ ты 
т.б. қазір трендте саналатын мамандықтар бар. 

Сату курсында бізге тапсырма берілген. 
Кез келген тауарды алып, оны онлайн түрде 
сату практикасы. Мен өзіме ұнайтын, қызықты 
сала киім бизнесін таңдадым. Сөйтіп, көршілес 
Қытайдан тауарға онлайн тапсырыс беріп, сатып 
көрдім. Нәтиже жаман емес. Кеңсе не дүкен 
ғимаратын жалдамай, үйде отырып-ақ саттым. 
Дегенмен оған тапсырыс берушілерге жеткізу 
қызметі деген бар. Оны де есептен шығармау 
қажет. Әрине, бұл менің шығарған өнімім емес, 
алыпсатарлық кәсіп. Десе де сату, тұтынушымен 
онлайн жұмыс істеу әдістерін іс жүзінде 
пайдаланып көруге жақсы мүмкіндік болды. 
Меніңше, егер сататын тауарың ақпараттық 
өнім болса, сауданы онлайн жасау тиімді. Ал 
заттай тауар сату үшін бәрібір, дүкен немесе 
бутик алған пайдалырақ. Себебі экранның арғы 
бетіндегі тұтынушыға алатын затын суреттен 
көргенге қарағанда өзі келіп, қолмен ұстап, киіп, 
өлшеп көрген дұрыс. Сонда оның сатып алуға 
деген қызығушылығы арта түседі.

Ал тауарға көп мөлшерде тапсырыс берсеңіз, 
оның сапасына сенімді болсаңыз онлайн тиімді. 
Ал жекелей алатын болсаңыз, базарға тіке тартқан 
дұрыс, – деді кәсіпкер Жазира Қойшыбекова.

интернет-дҮкен – 
аУҚымды кеңІСтІк

Әлемдік сауданың көбісі электронды 
форматқа көшті. Расымен, интернет дәуірі 
басталғалы көптеген алыс-беріс, сауданың 
біршама бөлігі онлайн-режимде. Қазіргі таңда 

онлайн саудаға арналған түрлі платформа 
құрып, миллионер атанғандар аз емес. Тіпті 
кей деректерде онлайн саудамен табысқа 
кенелгендердің саны 10 мыңнан асып 
жығылады. Олардың қатары жыл санап 
толығуда.

Мәселен, АҚШ-тағы «Amazon» корпорация-
сының негізін қалаушы Джефф Безос, Билл 
Гейтс секілді байлар осы сауда жүйесімен 
байлыққа кенелгендер қатарында. «Alibaba 
Group» компаниясының негізін қалаушы әрі 
басшысы Джек Ма да әлемде үлкен беделге 
ие кәсіпкер. Аталған азаматтардың барлығы 
онлайн сауданы жаңа сатыға көтерумен аты 
шықты. Мәселен, Джек Ма компаниясының 
ресми сайтында жыл сайын 400 миллион 
адам сауда жасайды екен. Сондай-ақ Қытай 
мемлекеті де өзінің саудасының басым денін 
интернет-дүкен арқылы жүргізіп келеді. 
Мұның барлығы заманауи технологиялардың 
жетілген тұсында интернет-дүкеннің одан әрі 
дамуына әкелді.

Мінеки, алдыңғы қатарлы дамыған ел-
дер сауданы онлайн түрде жүргізуге әлем 
назарын аудартып, қазір интернет-дүкендердің 
функциясы, интерфейстері дамып келеді.

Онлайн сауданың әлемге қосқан тағы 
бір үлесі – қолжетімділік. Мәселен, бүгін 
Қазақстанда шыққан өнім араға ай салмай, 
ғаламның төрт бұрышына жетеді. Басқаша 
айтсақ, кез келген елдің өркениеттік, 
технологиялық, тұрмыстық жаңалығы тез арада 
ортақ қолданысқа енеді. Оның себебі сауда 
айналымы бір-бірімен тығыз байланысты. 
Мәселен, қазір бұрынғыдай Қытай, Ресей,  
АҚШ-тың сауда нарығы деген түсінік жоқ. 
Оның орнын бір ғана әлемдік сауда нарығы 
деген ұғым алмастырды. Ол – интернет-дүкен. 

Мысалы, бұрын Америкадан тауар әкелу 
біршама қиындық тудыратын еді. Оның үстіне 
шығыны да аз емес. Ал қазір ше? Бүгінде сол 
елдердегі компаниялар пошта қызметі арқылы 
тауарын жер-жерге жеткізіп отыр емес пе?! 
Тіпті кей жағдайда мұхиттың арғы бетінен 
келетін тауарлар бағасы отандық балама 
тауарлардан біршама арзанға түсіп жататын 
кездері де бар. 

Басы 1-бетте

– арслан Берікұлы, сұхбатқа 
кіріспес бұрын кәсіби мерекелеріңізбен 
құттықтаймын...

– Рахмет. Мен де осы салада бірге 
абыроймен қызмет атқарып жүрген 
әріптестерімді, қала тыныштығын сақтау 
мақсатында өз міндетін жауапкершілікпен 
атқарып жүрген қызметкерлерді құттық-
таймын. Қызметте абырой, отбасы-
ларыңызға бақ-береке тілеймін. Бастысы 
халық тыныштығы үшін тынбай қызмет 
етейік! 

– Бұл салаға қалай келдіңіз? 
– Бала кезімнен полиция болуды 

ар мандайтынмын. Мектепті бітірген 
соң осы арман жетегімен әл-Фараби 
атындағы Қазақ ұлттық университетінің 
заң фа культетіне түстім. Жоғары оқу 
орнын 2014 жылып тәмамдап, кейін 2016 
жылы Сырдария аудандық ішкі істер 
бөлімінде тергеу бөлімінің тергеушісі 
қызметін тағылымдамадан өтуші ретінде 
атқардым. Осыдан бастап менің құқық 
қорғау органдарында қызметім басталды. 
Қазіргі кезде Қызылорда қалалық 
Полиция бас қармасы криминалды 
полиция бөлімінде бір кісідей қызмет 
атқарып жүрген жайым бар.

– Сіз үшін «полиция» деген кім?
– Полиция, әрине, ең алдымен 

азаматтардың құқығы мен қауіпсіздігіне 
жауап беретін қызметкер. Олар жұмыс 
барысында қылмысты болдырмау, 
орын алған қылмысты ашу және қыл-
мыскерді құрықтау секілді жауапты 
істерді атқарады. Одан бөлек, құқық 
қорғау қызметі – ең жауапты жұмыстың 
бірі. Себебі мұнда халық сіздің жүріс-
тұрысыңызға қатты қарайды. Сондай-
ақ қызмет барысында да өзіңді таныту 
үшін шынайы шеберлік қажет. Біздің 
басты міндет – халықтың қауіпсіздігі мен 
тыныштығы.

– Қазіргі таңда Қызылордадағы 
қылмыстық ахуал қандай?

– Қалада қылмыс түгелдей жойылып 
кетті деуге келмейді, әрине. Бірақ ахуал 
бірқалыпты. Түрлі қылмыс тіркеледі. 
Соның ішінде ұрлық жасаған жағдайлар 
көп кездеседі. Дегенмен оларды уақытылы 
ашып, қылмыскерлерді жауапқа тарту 
үшін қызмет етіп жүрміз. ХХІ ғасыр 
дегенімен біздің базарларда әлі кезге дейін 
қалта ұрылары бар. Көпшілік мұндай 
қылмыстар баяғы заманда қалып кетті, 
қазір бейнекамералар бар, ешкім ондайға 
дауаламайды деп ойлайды. Десе де біз 
күнделікті қызметімізде қалта ұрыларын 
құрықтап жүрміз. Көбіне олар басқа 
қаладан келген, өз ісінің нағыз шебері 
болған адамдар. Алайда осы қызмет бары-
сында жинаған барлық тәжірибеміз ондай 
қылмыскерлерді анықтауға көмектеседі.

– Қызмет барысындағы бір қы-
зықты оқиғаны айтып берсеңіз?

– Жақында қалада Камри автокөлігі 
ұрланды. Кәдімгі үйдің ауласында 
тұрған көлікті ұрлап кеткен. Иесі бізге 
хабарлаған тұста-ақ іздестіру жұмыстарын 
бастадық. Қаладағы барлық бейнебақылау 
камераларын қарап, көліктің Белкөл 
кентіне қарай шығып кеткенін байқадық. 
Бірақ бір қызығы, қаладан шығар жердегі 
камералардан ол көлік байқалмады. Осы 
кезде көліктің әлі де болса Қызылордада 
екенін және бірнеше уақыттан кейін 
қаладан шығатынын түсініп, қала шетінде 
күттік. Түнгі уақытта бір газель көлігі 
қаладан шығып бара жатты. Бортының 
артқы есіктері ашық және ішінде ұрланған 
Камриға ұқсайтын көлік бар. Газельді 
тоқтатып, жүргізушіден мән-жайды 
сұрадық. Жүк көлігінің жүргізушісі 
қарапайым жүк тасымалдайтын жүргізуші 
болып шықты. Ал көлікті ұрлаған адам 
Шымкент қаласына апарып сатпақшы 

болған екен. Ол жүк көлігін жалдап, өзі 
таксимен кетіп қалған. Міне, қызмет 
барысында осындай қулыққа баратын 
қылмыскерлер де кездеседі. Бастысы 
қылмыскер жауапқа тартылды, көлік 
иесіне қайтарылды.

– Сіздің қызмет темірдей тәртіпті 
талап етеді және уақыт талғамайды. 
кейде еркіндікті қаламайсыз ба?

– Иә, халық үшін қызмет ететін 
болғандықтан біздің жұмыстың тала-
бы қатал. Қай кезде де жұмысқа 
сақадай сай болуымыз керек. Бірақ 
өзімнің арманымдағы қызмет болған 
соң қызметімнен шаршамаймын. Кері-
сінше күн сайын өткеннен екі есе 
жоғары деңгейде міндетімді атқаруға, 
тапсырманы орындауға асығамын. Сырт 
көзге біздің жұмыс оңай көрінеді. Алайда 
бұл қызметте болмағандар мұндағы 
жауапкершілікті сезіне алмайды. Біздің 
басты мақсат – қалтқысыз қызмет ету. 
Бізде де физикалық және моральдық 
тұрғыдан шаршау деген болады. Ондай 
кезде отбасымның, балаларымның қасы-
нан жаныма жай табамын. Осылайша 
келесі күні жаңа күшпен, серпінмен 
жұмысқа кірісемін.

– Болашаққа деген жоспарыңыз 
қандай?

– Мен болашақ туралы ойласам 
өзімді осы саладан көремін. Сол себепті 
міндетімді жоғары дәрежеде атқарып, 
қызметте абыройлы болуды өзімнің 
міндетім санаймын. Одан бөлек, қызметтік 
сатыда жоғары көтеріліп, жоғары дәрежелі 
шен тағу да бар. Бірақ ең бастысы халыққа 
қызмет ету, тәртіп пен тыныштықты 
сақтау. 

– ашық-жарқын сұхбатыңызға 
рақмет!

Сұхбаттасқан 
аслан нұраЗғаЛи

мереке қарСаңында

«БАСТЫ МІНДЕТ – 
ХАЛЫҚҚА 

ҚЫЗМЕТ ЕТУ»

арслан Стамқұлов, полиция капитаны:

5 қазан – Қазақстандағы криминалдық полиция күні. кеңес үкіметі 
кезіндегі нкВд-ның қаулысымен 1918 жылдың 5 қазанында ашылған бұл 
полициялық бөлімге биыл 103 жыл. Бойындағы батылдық және адалдық 
қасиеттері арқылы ең қиын жағдайдың өзінде өз міндеттерін толық 
атқаруға, қылмысты ашуға барын салатын бұл бөлім қызметкерлері нағыз 
батыр деген атқа лайықты. мереке қарсаңында осы салада абыройлы 
қызмет етіп жүрген азамат, Қызылорда қалалық полиция басқармасының 
криминалды полиция бөлімі жеке тұлғаға қарсы қылмыстарды ашу 
тобының кәмелетке толмағандар істері жөніндегі жедел уәкілі, полиция 
капитаны арслан Стамқұловпен сұхбаттасудың сәті түсті.

АЛҒАН 
САЛҒАН ҮЙДІ ДҰРЫС ПА? 

Басы 1-бетте

Онлайн сауда 
Озып тұр

P.S. Қазір интернет-дүкенді дамыту нарықтағы ең басты қажеттілікке айналды. Адамзаттық 
дамудан қалыс қалмай, кәсіпкерлікті өрістетуді қалаған әрбір ел онлайн саудаға мүмкіндік тудыруға 
күш салады. Себебі де белгілі, кәсіп дамыса, экономика да нығаяды. Қазақстанның да бұл сауда 
түріне маңыз беріп, дамытудың өзіндік жолын қалыптастыратын кезі жеткен секілді. Тек талап пен 
тәртіп қадағаланса болғаны.

ақтілек БІтІмБай

Ақмешіт АптАлығы

байқауға!

Біздің тұрғыластардың жігіт шағы ата-бабамыз армандаған 
егемендікті алуымызбен тұспа-тұс келді. Осыдан отыз 
жыл бұрын жиырмаға толар-толмас бозбала едік. Облыс 
орталығындағы іргелі оқу орнының студенті және Алла 
берген азғантай өнердің арқасында танылып қалған едік. Ата-
бабамыздан мұра болып келе жатқан қасиетті жыр өнерін 
мұрат тұтып, тыңдарман қауымның ықыласына бөленіп те 
үлгергенбіз. Адамның өнерді таңдадым дегені аса құлақ 
қоятын әңгіме емес. Себебі өнер адамды таңдайды. Сондықтан 
болар шын таланттардың басқа шаруаға олақтау соғып, онша 
ебі болмай жататыны белгілі. Өнер – кез келгеннің  маңдайына 
бұйырмайтын нығмет. Егер мәпелей алсаң бағың, баптай 
алмасаң сорыңа айналатын құдірет. Адалдықты жақсы көретін, 
арлы болуға тәрбиелейтін – темірқазық.

Міне, осы қасиетті өнердің жалына жабысып, тәуелсіздіктің 
арқасында алыс-жақын шетелдердің біршамасын араладық. 
Соның есте қалғаны және есіме түссе көзімнің алдына келе 
қалатын бір оқиғаны айтып бергім келеді. Кеңес одағы 
орнаймын дегенше Қарақұмды ен жайлаған қазақтың 
малсызы кемде-кем болған. Қызыл үкімет орнай салысымен 
ортақтастыруды желеу қылып, бірінші кезекте малды ала 
бастаған. «Малым – арымның садағасы, арым жанымның – 
садағасы» дейтін аталарымыз кеңестің кескінінен қорқып, 

шетке ауа бастаған. Үкіметтің сойылын соғып, елдің ішінен 
шыққан  опасыздардың да шығатын кезі осы тұс. Біздің 
ағайындарымыз ол кезде Қарақұмдағы «Көмбе құдық» деген 
жерде отырған. 1928 жылы сол атажұртта отырған ағайындар 
Ауған жеріне көштің бағытын бұрып, кіндік кескен жерден, 
қазақ деген елден безіп кете барған. Діттеген жеріне жетемін 
дегенше қорлықтың бәрін көріп, тәжік жерінде уланған 
құдықтың суынан өлген бауырларын өзіміздің салтымызбен 
жер қойнына тапсырып, діттеген жеріне жеткенге ұқсайды. 
Менің әкеммен немере болып келетін Сатыбалды баласы 
Әкімжан ағам да осы көштің ішінде болған. Еліміз егемендік 
алып, ақ түйенің қарны жарылған 1991 жылы елдігімізді ең 
алғашқы мойындаған бауырлас Түркия мемлекеті болатын. 
Әкімжан ағамыз отбасымен 1978 жылы Ауғанда басталған 
соғыс кезінде бас сауғалап, Пәкістан одан Иран өтіп, ол 
жерлерде көп тұрақтай алмай 1983 жылы Түркия жеріне барған 
екен. Қазақстанның сыртқа есігі ашылғанда бірінші болып 
Әкімжан ақсақалдың үлкен ұлы Халел ағам елге келді. Араға 
бір жыл салып 1993 жылдың қазан айында Стамбул қаласының 
Зәйтен-бурно ауданындағы бауырларыма мен бардым. 25 күн 
қонақ болып, өлеңімді айтып, елдің сәлемін жеткізіп, көрмеген 
ағайынды көріп қайттым. Ертең елге жүремін деген күні 
түннің бір уағына дейін әңгіме айтып, сол кезде 86 жастағы 

Әкімжан ағамның ойында қалған жырларды жазып алып, 
кештеу жаттым. Таңға таяу уақытта өз-өзімнен төбемнен 
біреу төніп тұрғандай болып, ұйқымнан оянып кеттім. 
Көзімді ашсам шынымен де ағам бетіме үңіле қарап отыр 
екен. Көзінен аққан жасы сақалын жуып: «Айналайын, бесін 
ауа елге жүресің, бұдан кейін көрісеміз ба, көрісе алмаймыз 
ба? Ол – құдайлық жұмыс. Ағамның исі сіңген бала екенсің, 
ағайын-туғанға сәлем айт! Жағың түспей жамандық көрме! 
Қаншама жерден бауырлығыңды білдіріп іздеп келіп тұрсың. 
Құдай көңіліңе берсін! Сенің жасыңдағы балалар жыламай 
тамақ ішпейді, тіл-көзден аман бол! Артық – кем жеріміз болса 
кешіріп қоярсың»,– деп маңдайымнан иіскеп еді. Бұл ағамыз 
екеуміздің соңғы кездесуіміз болды. Елге келгеннен кейін үш 
жыл өткенде баһиға аттанғанын естідік. Ұлық Алла мейіріміне 
бөлеп, раһымына алсын! Міне, осыдан 28 жыл бұрын басымнан 
кешкен осы бір тәтті сәтті ұмыта алмаймын. Марқұм, әлі де 
көзі жасаурап, төбемнен қарап тұрғандай болады да тұрады. 

Тағдырдың тәлкегімен шетке ауған ағайынның елге келуіне, 
біздің оларға баруымызға даңғыл жол салған тәуелсіздігіміз 
мәңгі болсын!

Берік СаймағанБетОВ,
жыршы, халық шығармашылығын дамыту және 

мәдени-продюсерлік орталығының қызметкері

Ғаламға қасірет болып жабысқан коронавирус 
әлем ді әбігерге салғаны мәлім. Енді еңсе тіктеп, 
кінәліні анықтар сәтте саяси текетірес басталды да 
кетті. ДДСҰ мен қоғамдық ұйымдар коронавирустың 
ошағы болған Уханьға бет алды. Мұндағы зерттеуге 
биліктің кедергі келтіргені бар, ақпаратты жасыру 
дерегі бар, әйтеуір, Қытай мен дамыған елдер арасында 
осы тақырып бітпес дауға ұласты. Соның ішінде 
Австра лияның коронавирустың таралуына Қытайды 
кінәлаған мәлімдемесі мұхиттың арғы бетіндегі электр 
энергиясына әсер етеді деп кім ойлаған? Қытай қо-
лайына жақпаған сөз естіген соң Австралиядан көмір 
тасымалдауды толық тоқтатты. Оған қоса өзге де елден 
келетін көмірді тежеп, ішкі сұранысты өзі өтеуге күш 
салуда. 

«Дефицит – фактінің айқын бейнесі. Ішкі аймақ-
тағы тасымалдау келеңсіздігі, Моңғолия мен 
Австралиядан келетін көмір импортының тоқтауы 
көмір жетіспеушілігіне әкелді. Осылайша электро 
станциялар электр қуатын өндіру көлемін азайтып, 
сақтық танытқан. Ал Бейжің болса, тәуелсіз 
энергетика саласын қалыптастыру мақсатымен ұзақ-
жылдық жоспар түзуге көшті. Өткен аптада «The Wall 
Street Journal» басылымына хабарласып, өз есімін 
атамауды сұраған лауазымды қызметкер үкіметтің 
жабық отырысы туралы ақпарат берді. Ол отырыста 
вице-премьер Хань Чжэн мемлекеттік жетекші 
энергетикалық компанияға қалайда көмір көлемін 
ұлғайтуды тапсырғанын айтты

Кейбір өңірде тамыздың соңында электр тапшы-
лығы қалыпқа келе бастағанымен, қыркүйекте сол-
түстік-шығыс аумақтағы қалаларда жарықтың сөнуі 
жағдайды қайта қиындатты. Қыркүйекте ҚХР Төрағасы 
Си Цзиньпин 2030 жылы Қытай көмір тәуелсіздігіне 
түбегейлі қол жеткізетінін және энергия көзін басқа 
балама ізбен алуға болатын жоспар әзір екенін жеткізді. 
Алайда аталған миссия жүзеге асқанша Қытай өз 
көмірін өндіру бойынша қадам жасамақ. Бұл қайғылы 
оқиға салдарынан күрделенген көмір өндірісін одан 
сайын шиеленістіре түсетіндей».

Расында, Қытайда электр энергиясын алудың 
көптеген балама әдісі бар. Қазіргі таңда жел мен су 
арқылы қажетті қуат алу тәжірибесі қарқынды дамып 
келеді. Дегенмен,әлі де негізгі электр көзі көмірде. Бұған 
дейін Қытай қажетті көмірдің 10 процентін сырттан 
әкелетін. Әлгі Австралия сол қатардағы ірі көмір 
тасымалдаушы ел-тұғын. Енді іргесін бөлек салғасын 
олқылық білініп, Ішкі Моңғолиядан тасымалданатын 
шикізаттың өзі жетіспеуде. 10 про цент үлес санда ғана 
немқұрайлы көрінгенімен, миллиард тұрғынның электр 
қажеттілігіне шаққанда орасан салмаққа ие. Міне, 
Қытайдың бүтін дүниенің экономикасын сілкілеуінің 
екінші себебі – саяси текетірес.

«Қытайдың мұндай күйге түсуіне жанама әсерлер де 
жетерлік. Мәселен, қуаңшылық салдарынан оңтүстік-
батыс өңірдегі гидроэнергергия жыл бойы межелеген 
жоспарды орындай алмаса, солтүстік-шығыстағы 
жел электр станциясы ауа райы қолайсыздығынан 
өнімділігі төмендеген. Елдің ендігі болжамды 
жағдайы туралы энергетика бойынша жетекші 
консалтингтік компания саналатын «Lantau Group» 
менеджері Дэвид Фишман былайша ой қорытты: 
«Мұндай жағдай саясаткерлер үшін де, компаниялар 
үшін де таңқаларлық сәт. Газ бен көмірді – жеткізу 
мәселенің қысқа мерзімді шешімі. Ендігі жерде Бейжің 
ұзақ мерзімге жоспарланған энергетикаға қатысты 
әртараптандыру жұмысын жүргізері сөзсіз. Мәселе 
кеме қатынасы, тауар айналымы, баға тұрақсыздығына 
әлі де әсер етеді. Бұл тұрғыда Қытай билігі өз мүддесін 
қорғайды деп ойлаймын. Ал ол қандай жолмен жүзеге 
асатыны белгісіз. Себебі біз оларға «бөтен адам» 
болғандықтан, олардың ұстанымын да дөп басып айта 
алмаймыз», – деді. 

Мақала авторлары сөз соңында бұдан өзге де 
бірнеше болжамды нәтижені мысалға келтіреді. 
Алайда олардың саяси ұстанымдар мен экономикалық 
жағдай турасында мүмкін емесін ескеріп, ықшамдауды 
жөн көрдік. Алайда мақаланың мазмұнымен қатар, 
басылымда жарияланған фотосурет те оқиғаның 
мәнін ашып, аз-маз иронияның ұшқынын көрсеткен 
секілді. Мақаланың қақ ортасында суретте Қытайдың 
Ляонин провинциясындағы дәмхананың бірінде ұялы 
телефон жарығымен тамақтанып отырған қонақтар 
бейнеленіпті. Бәлкім, авторлар осы арқылы оқиғаға 
мысқылдай әрі қарапайым халықтың көңіл-күйін 
фотосурет арқылы білдіргісі келген болар.

түпнұсқадан аударып, шолу жасаған 
ерсін ШамШадин

Әбігер

Әлем

ГАУһАР АнАны 
білЕсіз бЕ?

Аңыз әңгімелерге сенсек, Гауһар ана 
ақылына көркі сай, ізгі ниетті жан болған 
екен. Сонымен қатар емшілік қасиеті бар 
адам болған көрінеді. Өмірде баласы 
болмаса да, оның қолынан емделген 
жандар шипагерлік қасиетінен әулие ана 
аталып кеткен. Әкесі Қожа Ахмет Ясауи 
«Еміңнен жазылған адамдардың бәрі – 
сенің балаларың» деп қызын жұбатқан 
деседі.

Гауһар ананың қай жылдары 
өмір сүргені белгісіз. Дегенмен зерт-
теушілердің мынадай болжамы бар.  
Ахмет Ясауидің 1101-1103 жылдары 
туғанын, 20 жасында үйленгенін есепке 
алсақ, Гауһар ана шамамен 1122-1124 
жылдары туған болып шығады. 1167 
жылы Гауһар ана 43 жаста еді, бұған 
тағы 20-30 жылды қоссақ, шамамен 
1187-97 жылдары дүниеден озған деп 
жорамалдауға болады, – дейді.

КЕсЕнЕ КЕРЕмЕТТіліГі
Кесененің өзі ортағасырларда (ХІІ-ХІV 

ғғ.) салынғанымен уақыт өте келе мүжіліп, 
жартысы құлап қалған. Оның үстіне екінші 
дүниежүзілік соғыс жылдары Түркістанда 
өндіріс орындарын ашу үшін ескі ескерт-
кіштер қиратылып, соның кірпіштері зауыт-
фабрика салуға қолданылған кезде Гауһар 
ана кесенесінің құрылыс материалдары да 
қолды болған.

Бұрын жөндеу көрмеген ескерткіш 
тәуелсіздік алған жылдары ғана қайта 
қалпына келтірілген. 2015 жылы Гауһар 
ананың басына қайта кесене орнатылды. 
Кесене биіктігі – 9 метр, төрт жағының 
өлшемдері – 6 метр, бір жаппалы құрылыс 
болып келеді. Жалпы қорғау аймағы 8 
гектар аумақта орналасқан. Осы күні 
кесене айналасы абаттандырылып, жеміс 
ағаштары егілген. Сонымен қатар кесене 
ішінде түнейтін тұрақжай салынған. Бұл 
киелі жерге келген, дұға еткен адам өзін 
жақсы сезініп, жеңілдеп қалғандай өзгеше 
әсерге бөлене түседі. Мүмкін кесене 
кереметтілігі де осында болар.

 
АҚсАҚАлҒА Аян бЕРГЕн

«Қазақстанның жалпыұлттық қасиетті 
нысандары» кітабында жазылған мәліметке 
сүйенсек, қасиетті ана қайтыс болар 
кезінде «Мені інім Ибраһим шайхтың қаны 
төгілген жерге қойыңдар» деп өсиет етіпті. 
Аңызға сенсек, Ибраһимді Сүйір деген 
халық өздері қазған арықтан рұқсатсыз су 
алғаны үшін кетпенмен шауып өлтірген, 

яғни бұл Сүйір арығының жағасы болуы 
керек. Нақақтан-нақақ жаны қиылған 
бауырының қаны төгілген жерде Гауһар 
ананың мазары жатыр.

Қожа Ахмет Ясауи мен Гауһар ана 
кесенесі арасында жерасты жолы бар 
көрінеді. Гауһар анамыз әкесі жерасты 
қылуетіне түскен кезде өмірден өтеді. 
Ясауи бабамыз қызының мазарына 
қылуеттен күн шуағына шықпай барып 
тұру үшін жерасты жолын салған деседі. 
Бірақ тарихи деректерде жерасты жолы 
туралы мағлұмат көп кездеспейді. Осы 
кесенеде қарауыл болып істеген қарияның 
басынан өткен оқиғасы Гауһар ананың 
емшілік қасиетінің мол екенін дәлелдей 
түседі. Келушілерді қабылдап, ана рухына 
Құран бағыштап отырған ақсақал зиярат 
етушілерге өз басынан өткен оқиғаны 
былай әңгімелеп берген. 

Ертеректе еңбекпен түзету колония-
сындағы мектепте директор болып 
жұмыс істеген ақсақал кейін қатты ауруға 
шалдығады. Бауыр ісігінен зардап шеккен 
оның науқасы жанына батыпты. Әрине бұл 
кеселдің емі болмай талай адам өмірден 
өткені белгілі. Алайда көрер жарығы бар 
екен. Пенденің пешенесіне жазылмаған 
бұл науқастан айығу осы кісіге бұйырған. 

Науқасы жанына батып жүрген бір күндері 
түнде ұйықтап жатқанда түсінде аян 
беріледі. Оянғаннан кейін «Салу керек» 
деген сөз есінен шықпай қояды. Нені салу 
керек? Өзі де білмейді. 

Сөйтіп жүргенде Гауһар ана зиратының 
басын мал таптап жатқандығын көреді. 
Маған берілген аян осы шығар деп 
баласының үйін сатып, сол қаржымен 
зираттың айналасын қоршап, басына 
шағын мазар тұрғызыпты. Бұл әрекетін 
Алла қабыл қылса керек, ақсақал ауруынан 
құлан-таза айығып кетеді. Содан бастап 
Нұрғали есімді қария осы кесене басына 
келушілерді қабылдап, шама-шарқынша 

оларға қолғабысын тигізеді, қарауылдық 
қызмет жасайды.

сәбилі бОлУымА 
сЕбЕпШі ЖЕР

Кесене басына барған кезде аулада 
бір келіншекті көрдік. Қолында сүйкімді 
қызы. Ана мен бала екеуі серуендеп 
жүрсе керек. Бір-біріне деген махаббаты 
сырт көзге ерекше сезіледі. Сондай 
жылы. Кесене шырақшысы да бізді 
«сөйлесіп көріңдер» деп сол анаға қарай 
жіберді. 

Өзін Аида деп таныстырған келіншек 
басынан өткенін жасырмай айтып берді. 

– Тұрмыс құрғаныма он жылдан 
аса уақыт болды. Біз Түркістанның 
тұрғынымыз. Осы Гауһар ана жайлы жиі 

еститінмін. Содан әр келген сайын дұғамды 
жасап, Алладан бала тілеп жүрдім. Еш 
жерге емделмедім. Бәрін бір Аллаға 
тапсырып қойдым. 

Егер ана болу бақыты басыма бұйырса, 
ерте ме, кеш пе, әйтеуір сәбилі болармын 
деген ой болды. Бірақ Алла – шебер. 
Сабырмен күттім. Сәбилі болдым, дүниеге 
қыз келді. Содан есімін үлкендермен 
ақылдасып, Гауһар деп қойдық. Қасиетті 
ананың баласы болмаған деседі. Сол 
себептен көптен күткен қызымыз Гауһар 
анамыздың есімімен аталып, соның бір 
баласындай болып жүрсін дедік, – деді 
анасы Аида. Қазір қызы бес жаста. Аиданың 

айтуынша, осы киелі мекенге қызы екеуі 
жиі келіп, Құран бағыштап, демалып кетеді 
екен. 

– Қызым кішкентай кезінде көп ауырды. 
Сол кезде де осы жерге келіп, Алладан 
тілеймін. Егер адамда сенім болса, бәрі 
орындалады. Менің соған көзім жетті. 
Ауырған қызым артынша тәуір болып, бізді 
қайта қуантады, шүкір, – деді бізбен әңгіме 
барысында Аида. Тағы бір сөзінде:

 – Бұл жерге көбіне сәбилі болғысы 
келетіндер көптеп келеді. Аңызда 
Гауһар ананың баласы болмаған соң 
өзге әйел затының сәби сүюіне себепші 
болатын шығар деп ойлаймын. Өйткені 
менің де үлкен арманым орындалды. 
Әуелі Алла, сосын Гауһар ананың 
қасиеті деп білемін, – деп аяқтады 
әңгімесін Аида.

ТӘУЕЛСІЗДІКТІҢ МАҒАН БЕРГЕН МҮМКІНДІГІ        

атамекен, мен Сені білемін бе?

ҚАСИЕТТІ 
ГАУҺАР АНА

Тұрақты айдарымыз бойынша киелі мекендерді жазу жалғасуда. 
Оқырмандарымыз да жақсы қабылдауда. Олай болса осы жолы біз 
аналардың қасиетті кесенесіне тоқталғанды жөн көрдік.

Жалпы қазақ даласында аналарға арналған ескерткіш көп. солардың 
бірі – Гауһар ана кесенесі.

бұл кесене Түркістан қаласынан оңтүстікке қарай 4 шақырым жерде, 
Түркістан-Шәуілдір автокөлік жолынан солға қарай 400-500 метр 
қашықтықта орналасқан. Кесене қарапайым етіп салынғанымен көзге 
ерекше түседі. Айналасы жасыл-желекке бөленген, табиғаты да, ауасы 
да тамаша жерде тұр. Оған қоса мұнда келіп, құран оқытқан адам да өзін 
жайлы әрі жеңіл сезінері сөзсіз. негізі Гауһар анамыз жайлы аңыздар 
да бар. Көбі оны ұлы ақын, ойшыл-философ Қожа Ахмет ясауидің туған 
қызы екенін ғана біледі. Ал расында, ол кім болған?

Тілші түйіні:
Бүгінде Гауһар ана кесенесіне келушілер өте көп. Кесене басында Қожа Ахмет 

Ясауи үйінің алдындағы ионды құдық сынды шипалы құдық бар. Оны Гауһар ана 
құдығы деп атайды. Бұл құдықтың суын асқазан-ішек жолдары, бауыр ауруларына 
пайдаланып, жұрт емдік қасиеті үшін арнайы келеді екен. Келушілердің көбі дертіне 
шипа іздеп, талай жанды емдеп, ауруынан айықтырған қасиетті ананың шарапаты 
тисе деп тілейді. 

Ақтолқын нҰРлыбАЙ

Энергетика: 
«Қараңғыдағы» Қытай


